ՏԵՂԵԿԱՆՔ-ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 25-Ի N 573-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
1. Անհրաժեշտությունը
Նախագծի ընդունումը պայմանավորված է Հայաստանի Հանրապետության կառավարության 2017 թվականի մայիսի 25-ի N 573-Ա որոշումն իրականացնելու անհրաժեշտությամբ:

2. Ընթացիկ իրավիճակը և խնդիրները

Գյումրու Մանուշյան 8 հասցեում գտնվող՝ 2258.74 քառ. մետր մակերեսով անշարժ գույքը Հայաստանի Հանրապետության կառավարության 2017 թվականի մայիսի 25-ի N 573-Ա որոշմամբ «Սամարիթեր վերականգնողական կենտրոն» փակ բաժնետիրական ընկերու​թյան (պետական գրանցման համարը՝ 29.140.00652) գույքի կազմից Հայաստանի Հանրա​պետության օրենսդրությամբ սահմանված կարգով առանձնացվել և ամրացվել է «Հայաստանի Հանրապետության կառա​վա​րությանն առընթեր պետական գույքի կառավարման վարչության աշխատակազմ» պետական կառավարչական հիմնարկին: Սակայն անշարժ գույքի զբաղեցրած, օգտագործման ու սպասարկման համար անհրաժեշտ  հողամասը` Գյումրու Մանուշյան 8 հասցեում գտնվող 14839186 ՀՀ դրամ հաշվեկշռային արժեքով 2662.92 քառ. մետր մակերեսով, հանդիսանում է «Սամարիթեր վերականգնողական կենտրոն» փակ բաժնետիրական ընկերու​թյան սեփականությունը և հաշվեկշռային արժեքով ներառված է ընկերու​թյան կանոնադրական կապիտալում: Հողամասի առանձնացումը՝ առանց կանոնադրական կապիտալի նվազեցման, ընկերության մոտ կառաջացնի հարկային պարտավորություններ։ 
Բացի վերը նշվածից պարզ է դարձել, որ ընկերության կանոնադրական կապիտալը բաղկացած է մեկ բաժնետոմսից, ինչը ենթադրում է, որ կանոնադրական կապիտալի նվազեցումը կարող է իրականացվել միայն բաժնետոմսի անվանական արժեքի փոքրացման միջոցով։

Ներկայացված որոշման նախագծով լուծվում են վերը նշված խնդիրները։
3. Նախագծի մշակման գործընթացում ներգրավված ինստիտուտները 
Իրավական ակտի նախագիծը մշակվել է Հայաստանի Հանրապետության տարածքային կառավարման և զարգացման նախարարության և ՀՀ Շիրակի մարզպետարանի կողմից:
4. Ակնկալվող արդյունքը
Հայաստանի Հանրապետության կառավարության 2017 թվականի մայիսի 25-ի N 573-Ա որոշման իրականացում:
Տ Ե Ղ Ե Կ Ա Ն Ք
ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
ԻՐԱՎԱԿԱՆ ԱԿՏՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՎԵՐԱԲԵՐՅԱԼ
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

